
Ftesë për projekt-propozime
Sektori për Edukim dhe Promovim Shëndetësor, mbështetur në Strategjinë dhe Planin e Veprimit për Rini 2013-2017, dhe në tematikën Edukimi dhe Promovimi Shëndetësor i Rinisë

Fton
Të gjitha qendrat rinore, OJQ-të rinore, organizatat tjera dhe bizneset private të aplikojnë me projekt-propozime në fushën e:
1. Shëndetit riprodhues (të drejtat riprodhuese të të rinjve, planifikimi familjar, parandalimi i shtatzënisë së pa dëshiruar, parandalimi i sëmundjeve ngjitëse seksuale)
2. Parandalimit të përhapjes së HIV/AIDS (me rastin e 1 Dhjetorit, ditës ndërkombëtare kundër AIDS)
Në projekt duhet të përshkruhen qartë objektivat, aktivitetet, përfituesit e drejtpërdrejtë (mosha 15-24 vjeçe) dhe buxheti. Nuk financohen aktivitetet një ditore. 
Përparësi do t’iu jepet qendrave rinore/organizatave rinore/bizneseve që:

1. Kanë përvojë të dëshmuar në zbatimin e projekteve nga edukimi dhe promovimi shëndetësor (të bashkëngjiten dëshmitë në projekt-propozim); Nuk vlen për OJQ-të/qendrat rinore/bizneset që aplikojnë për herën e parë.

2. Bëjnë përfshirjen e profesionistëve nga edukimi shëndetësor për të zbatuar pjesët profesionale (CV, certifikatat, diplomat e tyre të bashkëngjiten me projekt-propozimin);

3. Kanë qenë korrekte në zbatimin dhe raportimin e projekteve të financuara nga MKRS/Departamenti i Rinisë;

4. Nuk kanë grante të pa mbyllura nga sektorët tjerë të Departamentit të Rinisë;

5. Aplikojnë me projekte që kanë buxhet të specifikuar qartë dhe të sqaruar në mënyrë narrative.

6. Aplikojnë me projekt – ide kreative dhe që nuk shkaktojnë mbeturina të panevojshme në mjedis, e të cilat kanë ndikim më afatgjatë tek të rinjtë (p.sh. postera të shpërndarë gjithkund vend e pa vend, të cilët japin pamje jo të mirë dhe që kanë ndikim të vogël tek të rinjtë).

7. Kanë të bashkangjitur dokumentacionin e regjistrimit të OJQ-së/biznesit: certifikatën e regjistrimit, certifikatën e numrit fiskal, kopjen e llogarisë rrjedhëse bankare të OJQ-së/biznesit, kopjen e letërnjoftimit të pronarit dhe personave tjerë përgjegjës për zbatimin e projektit si dhe CV-të e tyre.  

Nuk përkrahen shpenzimet për:  

1. Inventar, pajisje dhe qira për zyrë;
2. Projekte që tek të rinjtë mund të kenë ndikim politik, religjioz;
3. Organizimet që zgjasin më pak se një muaj;
4. Shpenzime pagash mbi 30%.

Projekt-propozimet duhet të jenë të kufizuara deri në 3000 Euro. Në rastet kur qendrat rinore/organizatat/bizneset planifikojnë projekte më të mëdha, pjesa tjetër e përkrahjes duhet të kërkohet nga donatorë të tjerë. Projekt-propozimet do të vlerësohen nga një komision i organizuar enkas për këtë vlerësim.
Vini re: Dokumentet e pa kompletuara nuk do të shqyrtohen dhe projektet që nuk janë në formën e hartuar nga MKRS/DiR nuk pranohen (shih formën e aplikimit drejtuar Sektorit për Edukim dhe Promovim Shëndetësor 2016). Formën e aplikimit të MKRS/DiR mund të gjendet në ueb faqen e MKRS/DiR, dhe të shënohet qartë: Drejtuar Sektorit për Edukim dhe Promovim Shëndetësor.
Afati përfundimtar për dorëzimin e projekteve do të jetë 26 Tetor 2016, ora 16:00. Projektet që aplikojnë pas këtij termini nuk do të shqyrtohen. 


Projektet duhet të dorëzohen personalisht në MKRS zyra nr. 22 në dy kopje për protokollim dhe vetëm në formën e aplikimit të MKRS/DiR.
Sektori për Edukim dhe Promovim Shëndetësor nuk përkrah asnjë aktivitet në të cilin konsumohet duhani dhe alkooli, prandaj asnjë faturë me produkte të tilla nuk aprovohet dhe projektet që mund të kenë këtë lloj faturash nuk nënshkruhen si të mbyllura.  
Për informata shtesë vizitoni faqen e Ministrisë së Kulturës, Rinisë dhe Sportit: http://www.mkrs-ks.org/?page=1,114 ose kontaktoni: 038 211 446 
Faqe 2 nga 2
Adresa: Nëna Terez # 35; 10.000 Prishtinë-Kosovë

Telefon/Faks: Tel: +381 (0)38 211 446;  Fax: + 381 (0)38 211 527

http://www.ks-gov.net/mkrs-ks.org , E-mail: mirushe.emini@rks-gov.net

